
TIMOR-LESTE 

 

 

Timor-Leste mak repúblika parlamentar multipartidáriu ida ho 

populasaun besik tokon 1.1. Jose Ramos-Horta mak nu’udar xefe 

estadu. Primeiru Ministru Kay Rala Xanana Gusmão mak ulun boot 

ba governu koligasaun partidu-haat harii liu tiha eleisaun livre 

no justu iha tinan 2007. Forsa seguransa Internasionál iha 

nasaun ne’e inklui Polisia UN (UNPOL) hamutuk ho Misaun 

Integradu UN iha Timor-Leste (UNMIT) no Forsa Estabilizasaun 

Internasional (ISF), laiha ida mak iha kontrola direta hosi 

governu Timor Leste. Forsa seguransa nasionál mak Polisia 

Nasionál (PNTL) no Forsa Defeza (F-FDTL). Enkuantu jeralmente 

governu mantein kontrola ba forsa sira ne’e, iha problemas ho 

dixiplina no kontabilidade. 

 

Problemas direitus umanus inklui polisia uza forsa exesiva 

durante kaptura/kaer no abuzu autoridade; persesaun husi 

impunidade; kaptura no detensaun arbitrária; no judisiária la 

efisiente no funsionáriu judisiáriu kuran ne’ebé fó prejuizu ba 

sidadaun hodi hetan prosesu no julgamentu ida mak justu no 

lalais. Violénsia doméstika, violasaun, no abuzu seksual sai mos 

problemas.  

 

RESPEITU BA DIREITUS UMANUS  

 

Sesaun 1 Respeitu ba Integridade Ema nian, Inklui Liberdade 

Husi: 

 

a. Privasaun Arbitrária ka Ilegal ba Vida  

 

Laiha omisidiu ho motivasaun polítika hosi governu ka ninia 

ajente sira durante tinan ne’e; oinsá mos, iha Maiu loron 7, 

grupu ida husi membru F-FDTL deskonfia baku ema mane rua iha 

tasi ibun ida iha Dii,ida ne´ebé ikusmai hetan mate tiha ona. 

Iha tinan remata, kazu ne’e iha hela investigasaun hosi Gabinete 

Prokuradór Jerál nian.  

 

Iha Dezembru loron 28, ajente PNTL ida tiru no oho mane ida ho 

tinan 25 iha Dili. Mane ida seluk sofre kanek oioin iha 

insidente hanesan. PNTL suspende tiha ajente ne’e no refere kazu 

ne’e ba iha Gabinete Prokuradór Jerál nian. Investigasaun 

kontinua iha tinan remata.  

 

Iha Fevereiru loron 27, governu hato’o akuzasaun, inklui 

omisidiu tentativa, no konspirasaun, kontra grupu ida ho ema 

na’in 28 tamba deskonfia sira nia papél iha Fevereiru 2008 tiru 



TIMOR-LESTE 2 

ne’ebé la’os fatal ba Prezidente Ramos-Horta, durante Major 

Alfredo Reinado, ne’ebé mak nu’udar ulun-boot, hetan tiru no oho 

mate. Julgamentu hahú iha fulan Jullu loron 13 no kontinua iha 

tinan remata.  

 

Prokuradór Jerál rekuza atu halo akuzasaun kontra membru ida F-

FDTL ne’ebé tiru no oho ema sivil ida iha Abril tinan 2008 iha 

Distritu Bobonaro. Ema sivil ne’e tuir relatóriu ameasa membru 

F-FDTL ho katana.  

 

Iha fulan Outubru tinan 2008 Tribunál Distritu Baucau fó kastigu 

tinan nen iha prizaun ba ajente intelijénsia PNTL Luis da Silva 

tamba oho membru seguransa ida kandidatu Xanana Gusmão nian iha 

demonstrasaun politika ida iha Viqueque iha tinan 2007. 

 

Iha Novembru prokuradór jerál dehan evidénsia la natoon no taka 

investigasaun ba kazu tinan 2007 kona-ba unidade ida PNTL nian 

mak tiru hasoru ema lubun ida iha Viqueque ne’ebé oho ema na’in 

rua.  

 

Julgamentu haat no investigasaun 15 kontinua kontra ema 

individual sira ne’ebé hetan akuzasaun ba asaun ilegál durante 

krize polítika iha tinan 2006, ne’ebé, haktuir estimasaun 

Komisaun Espesiál UN ba Inkéritu, halo ema na’in 38 mate,ema 

na’in 69 kanek, no ema dezlokadu besik rihun 150, 000. Iha 

Dezembru, prokuradór jerál, dehan falta evidénsia ba ilegalidade 

ka kulpabilidade, anula tiha akuzasaun fahe kilat kontra 

Komandante Major Jenerál F-FDTL Taur Matan Ruak, antigu Ministru 

Defeza Roque Rodrigues, Brigadeiru Jerál Lere Anan Timur, 

Kolonel Falur Rate Laek, no Kolonel Manuel Soares Mau Buti. 

 

 b. Dezaparénsia/Lakon  

 

Laiha relatóriu kona-ba dezaparénsia ho motivasaun polítika. 

 

c. Tortura no Tratamentu Degradante ka Kastigu Dezumanu 

Kruel Seluk  

 

Lei bandu hahalok sira hanesan ne’e, no jeralmente governu 

respeita proibisaun kontra tortura; oinsá mos, iha insidentes 

hahalok aat/kruel ka tratamentu degradante ba ema sivil sira 

hosi membru polisia no militar. Membrus Parlamentar, 

organizasaun non-governamentál (ONG), UNMIT, no Gabinete 

Provedór ba Direitus Umanus no Justisa simu keixa barak kona-ba 

uza forsa exesiva hosi forsa sira seguransa nian. Barak liu 

envolve baku, uza forsa exesiva durante responde insidente ka 

kaptura, halo ameasa ho kilat, no intimidasaun. 

Iha Junu loron 7, membru F-FDTL baku pelumenus ema sivil na’in 

rua no alega katak sira hatudu sira ninia kilat ba membrus UNPOL 

liu tiha sori ema baku-malu entre grupu arte marsial rua iha 

Maliana, Distritu Bobonaro. Iha tinan remata hala’o hela 

investigasaun kriminál ida. 

 

Nune’e mos iha fulan Juñu, membru F-FDTL ida, uza ninia kilat, 

ameasa no baku guarda seguransa rezidénsia nian ida. Guarda 

hatama keixa ofisiál ho F-FDTL no PNTL, maibe la klaru katak 

loke investigasaun ida.  

 

Iha Setembru loron 26, grupu ida membrus husi F-FDTL fizikamente 

asaltu feto Timorense ida no membru militár estranjeiru rua. 

Membru ida husi F-FDTL ne’ebé envolve hotu hetan espulsaun husi 

militár iha Dezembru loron 22. 

 

Iha Novembru loron 21, polisia ida iha ninia loron folga alegadu 

tiru ho hakanek todan Mateus Pereira iha Vila Verde, Dili. 

Sekretáriu Estadu ba Seguransa hateten kazu ne’e iha 

investigasaun laran.  

 

Iha Agustu loron 8, ema lubun ida iha Suai baku to’o todan 

sidadaun Indonesia Maternus Bere to’o polisia intervein no lori 

nia ba detensaun. Bere mak komanda milisia pro-Indonesia ida 

durante konsulta populár iha tinan 1999 ne’ebe lori Timor-Leste 

ba ninia independénsia, no Unidade Krimes Graves UN akuza nia 

tamba krime kontra umanidade iha tinan 2003. Nia hakat-liu tama 

Timor-Leste hodi tuir funerál ninia aman nian no sidadaun lokál 

mak rekoñese nia (haree sesaun 5). 

 

Gabinete Provedór investiga tiha kazus 40 kona-ba maus-tratus 

ne’ebé membru PNTL ka F-FDTL mak komete tiha durante “estadu de 

sitio” ne’ebé liuhusi Fevereiru to’o Maiu tinan 2008, liu tiha 

tiru Prezidente Ramos-Horta. Iha Juñu loron 29, Gabinete 

Provedoria aprezenta ninia rezultadu/investigasaun ba 

parlamentu. Iha tinan remata relatóriu ne’e la hato’o ba 

públiku.UNMIT simu alegasaun insidente 58 kona-ba maus-

tratus/tratamentu la diak hosi membrus PNTL no F-FDTL durante 

estadu de sitio. Kazus balu hetan investigasaun husi autoridade 

no haruka liu ba Gabinete Prokuradór Jerál, maibe la aprezenta 

akuzasaun. 

 

Iha Janeiru loron 26, Tribunál Distritu Baucau hamonu sentensa 

ba antigu komandante PNTL Sub-distritu Baucau Fransisco Ersio 

Ximenes ba kastigu prizaun tinan ida tamba uza koasaun hodi 

hetan informasaun husi suspeitu iha Janeiru tinan 2008. Ximenes 

konfesa katak nia baku vitima ho ai-tonka durante 

interrogatóriu. Ninia sentensa/pena prizaun suspende ba tinan 

rua, no iha tinan remata nia kontinua ativu servisu iha Baucau.  

 

Iha tinan remata laiha dezenvolvimentu iha Janeiru tinan 2008 

kaptura ajente PNTL iha Suai tamba alega sira partisipa iha 

grupu relasiona ho violénsia ne’ebé rezulta ema na’in 15 kanek 

no uma 20 hetan sunu, ka iha Maiu 2008 baku ema na’in haat hela 

iha Quintal Boot Dili viziñu ho membru sira Task Force PNTL. 

 

Iha Juñu loron 30, ajente polisia rua hetan akuza ba asaltu feto 

ida iha Sub-distritu Ossu, Distritu Viqueque, iha Novembru 2008, 

simu sentensa pena prizaun suspende tiha ba tinan rua fulan nen. 

Sira na’in rua servisu ativu nafatin.  

 

Iha Fevereiru loron 10, Tribunal Rekursu reforsa sentensa 

prizaun tinan haat ba ajente ida PNTL kulpadu ba omisidiu 

involuntáriu tentativa tamba tiru no hakanek ema sivil ida iha 

Covalima iha tinan 2007. 

 

Iha tinan remata laiha dezenvolvimentu iha insidentes tinan 2007 

tuir mai: kazu ne’ebé grupu armadu ida hatais farda F-FDTL ataka 

no sunu uma sira familia nen nian iha Dili, kazu ne’ebé ema 

fardadu F-FDTL na’in nen to’o 10 ataka uma oioin besik hospitál 

nasionál, no kazu ne’ebé membrus F-FDTL dadur tiha no alega sira 

baku ema besik na’in 10 tamba sira ninia konduta la tuir orden. 

 

 Condisaun Prizaun no Sentru Detensaun  

 

Kondisaun sira prizaun jeralmente haktuir padraun internasionál, 

maske laiha fasilidades ketaketak ba feto no joven kriminozu. 

Iha prizaun rua ne’ebé autoridade sivil mak halo konta, lokaliza 

iha Dili (Becora) no Gleno. Prizaun rua ne’e hamutuk halo konta 

ema na’in 223 (estimativa seguru kona-ba planu kapasidade 

prizaun la disponível). Barakliu mak hanesan detidus prizaun 

preventiva ho akuzasaun omisidiu, na’ok, ka asaltu seksual. Husi 

prizioneiru sira ne’e iha feto na’in haat, no joven ho idade 

kiik na’in 10. F-FDTL maneja fasilidade prizaun militár ida lahó 

supervizaun autoridade sivil nian. 

 

Pesoál UNMIT repara alegasaun tratamentu aat ba prizioneiru sira 

hosi guarda prizaun durante primeira detensaun oras 72 no laiha 

fasilidade espesiál ba ema moras mental, ema ne’ebé kastigu 

tuituir malu ho prizioneiru sira seluk.  

 

Maske buat balu diak liután relasaun ho asesu ba hahan no bee, 

sela detensaun estasaun polisia jeralmente la haktuir ho padraun 

internasionál no falta fasilidade ijiene no kama. Falta sela 

detensaun iha estasaun polisia balu la fó korajen hodi hahú 

akuzasaun formál kontra suspeitu detidu. 

 

Governu autoriza Kruz Vermella Internasionál no observadór sira 

independente direitus umanus nian hodi vizita prizaun. Gabinete 

delegadu Prokuradoria Jerál bele hala’o monitorizasaun ba detidu 

iha Dili.  

 

d. Kaptura no Detensaun Arbitrária  

 

Lei bandu detensaun no kaptura arbitrária; oinsá mos, iha kazu 

barak ne’ebé viola tiha provizaun sira ne’e, dalabarak tamba 

majistradu ka juiz sira mak la disponível. 

 

Papél Polísia no Aparatus Seguransa  

 

Prezidente mak xefe komandante ba Forsas Armadas, maibe xefe 

defeza, ofisiál militar boot liu F-FDTL, hala’o komandu efetivu 

loroloron. Sekretáriu Estadu Sivil ba seguransa públiku no 

defeza superviziona respetivamente PNTL no F-FDTL. 

 

UNMIT kontinua halo esforsu hodi reforma, reestrutura, no 

rekonstroi PNTL liu tiha ninia kolapsu durante krize polítika 

iha tinan 2006. Elementu sentrál mak avaliasaun ida hodi asegura 

katak ida-idak husi ofisiál PNTL besik 3,000 hetan verifikasaun 

ba integridade no antesendente kriminál ka komportamentu la 

diak. Liu tiha avaliasaun, ofisiál sira tuir treinamentu 

renovasaun no programa monitorizasaun UNPOL durante fulan nen. 

To’o tinan remata ofisiál sira besik 2,900 kompleta tiha ona 

programa UNPOL nian. 

 

Distritu 13 iha rai laran idaidak iha komandante PNTL distritu 

ne’ebé normalmente hato’o relatóriu ba komandante jerál PNTL. 

Maske diak liután ho treinamentu UNPOL nian, PNTL nu’udar 

instituisaun sei kiak nafatin ba ekipamentu no tuir treinu, 

sujeita ba alegasaun kredível barak kona-ba abuzu autoridade, 

atuasaun aat kona-ba fogo de arma/tiru kilat, no korrupsaun. 

Deputadu ida husi opozisaun parlamentár no ONG internasionál 

kritika tiha enfaze kona-ba polítika maneira militár nian, 

ne’ebé inklui unidade armadu espesiál aas no la sufisiente 

defini entre militár no polisia.  

 

Ofisiál sira polisia balu la liu prosesu ezame no iha suspensaun 

hein investigasaun liutan. UNMIT hala’o sesaun treinamentu 

direitus umanus oioin ba pesoál PNTL ho idade boot liu, PNTL 

simu treinamentu husi parseiru bilaterál sira. 

Esforsu ne’ebé halo hodi hametin mekanizmu kontabilidade 

internál PNTL nian. Padraun Profisionál no Gabinete Dixiplina 

ida(PPGD) harii sedu iha tinan 2004. Entre Novembru 2008 no 

Juñu, númeru kazu pendente sira iha PSDO/PPGD tun husi 373 ba 

42. Haktuir alegasaun husi PSDO hetan kuaze metade husi kazus 

ne’ebé investiga tiha ona mak sai hanesan reforsa no haruka 

ninia rezultadu ba autoridade sira apropriada; oinsá mos, ne’e 

la klaru asaun saida, karik iha, mak autoridade sira ne’e hola. 

Iha nível distritu iha difikuldade boot ba funsionamentu PSDO. 

Ofisiál sira PSDO hili hosi, no hato’o relatóriu ba komandante 

distritu nian. Ema sira ho keixa kona-ba komportamentu polísia 

iha esperiénsia hasoru difikuldade bainhira koko atu fó 

relatóriu konaba violasaun inklui husu nafatin atu fila fali iha 

data seluk ka hato’o sira nia keixa ho hakerek. Lei Organika 

Polisia ne’ebé promulga tiha iha Fevereiru la fó garantia 

partisipasaun husi setór sivil iha supervizaun ba polísia.  

 

Iha Fevereiru 26, Konsellu Seguransa UN fó instrusaun ba UNMIT 

hodi hahú entrega responsabilidade polítika primária ba PNTL 

bainhira pesoál PNTL liuliu iha distritu ne’ebé hatudu iha kbiit 

hodi hala’o ho adekuada responsabilidade sira ne’e. Husi 

distritu 13, entrega kna’ar hala’o iha Lautem (Maiu), Oe-cusse 

(Juñu), Manatuto (Jullu), no Viqueque (Dezembru). 

 

Pesoál ISF barak liu 750 husi Austrália no Nova Zelandia mak fó 

apoiu ba polísia no forsa sira seguransa nian. 

 

Prosedimentu Kaptura no Tratamentu iha Detensaun  

 

Lei rekere mandadu kaptura antes kaptura ka buska/revista, exetu 

iha sirkunstánsia exesionál; oinsá mos, provizaun ne’e dalabarak 

hetan violasaun. Falta teb-tebes prokuradores no juizes iha 

kapitál li’ur kontribui ba inkapasidade polísia hodi hetan 

mandadu kaptura ne’ebé rekere tiha ona. 

 

Regulamentu Governu rekere audiénsia ida iha oras 72 nia laran 

konta husi kaptura hodi haree hikas fali legalidade kaptura ka 

detensaun no mos fó direitu hodi hala’o julgamentu lahó 

adiamentu injustu. Durante audiénsia sira ne’e bele mos 

determina se karik tenke liberta suspeitu tamba evidénsia fraku 

ka la konsidera iha perigu ba suspeitu halai. Kuran majistradu 

iha Nasaun tomak ne’e katak polísia dalabarak halo desizaun lahó 

autoridade legal se karik ema ne’ebé kaptura tiha ona ne’e sei 

hetan liberdade ka kastigu depois oras 72 iha detensaun. Ne’e 

kontribui ba atmosfera ida ba impunidade no violasaun lei. 

Juizes bele estabelese medidas ba liberdade kondisionál, baibain 

rekere suspeitu aprezenta regularmente ba iha polísia. 

 

Lei fó fatin ba asesu hodi iha reprezentasaun legál iha faze 

prosedimentu hotu-hotu, no iha provizaun ba fornese defensór 

públiku ne’ebé la selu. Fornesimentu ba Defensór Públiku uitoan. 

Barakliu konsentra iha Dili no Baucau, ho área seluk falta nível 

asesu hanesan. Réu kiak barak depende ba advogadus ne’ebé fó 

husi oraganizasaun asisténsia legál. Réu balu ne’ebé hili 

defensór públiku nunka haree sira nia defensór, iha preokupasaun 

katak kazus balu prioridade ki’ik halo adiamentu la definitivu 

enkuantu suspeitu sira hela nafatin iha detensaun preventiva.  

 

Limite detensaun preventiva mak fulan nen no rekezitu katak 

detensaun ne’e sei halo revizaun iha kada loron 30 presiza la 

aplika iha kazu sira ne’ebé envolve krimes graves balu; oinsá 

mos, prazu revizaun loron 30 lakon iha kazus barak envolve 

krimes graves uitoan, no populasaun prizaun barakliu mak ema 

dadur prizaun preventiva. 

 

e. Rejeisaun Julgamentu Públiku Justu  

 

Lei prevee katak juiz sira sei hala’o sira ninia servisu ho 

“independente no imparsiál” lahó “influénsia la’os apropriada” 

no rekere prokuradór públiku hodi hala’o sira ninia servisu ho 

imparsiál. Oinsá mos, sistema judisiál nasaun nian hasoru 

dezafiu boot inklui preokupasaun kona-ba imparsialidade orgaun 

judisiál balu, kuran teb-tebes ema kualifikadu, rejime legál ida 

komplikadu no fonte oioin, no tuir faktu katak maioria husi 

populasaun la koalia Portugés, lian ida ne’ebé uza ba hakerek 

lei sira ne’e no tribunál sira funsiona ho lian ne’e. Asesu ba 

justisa bele haree katak realiza. 

 

Sistema tribunál konsiste husi Tribunál Rekursu no tribunais 

distritu haat ( (Dili, Bacau, Suai, no Oe-cusse). Konstituisaun 

prevee ba Tribunal Supremu ida no administrativa boot, taxa, no 

tribunais auditória nune’e mos tribunál administrativa sira 

seluk husi primeira instánsia. Ida ne’e autoriza mos ba tribunál 

sira militár no marítima no tribunais arbitrajen. Iha tinan 

remata laiha tribunál ida husi tribunál sira ne’e mak harii tiha 

ona. To’o harii tiha Tribunál Supremu, Tribunál Rekursu mak 

kontinua hanesan tribunál aas liu iha nasaun laran. Ministériu 

Justisa mak responsável ba administrasaun tribunais no prizaun 

sira no mos fornese reprezentasaun ba defeza. Prokuradór jerál 

independente husi Ministériu Justisa mak responsável ba hahú 

akuzasaun no persegisaun.  

Progresu ba estabelesimentu instituisaun iha sektor justisa no 

rekrutamentu no treinamentu ba juizes kualifikadus, prokuradores 

no defeza advogadu la’o neineik. To’o tinan remata, hili tiha 

juizes 14, prokuradores 14, no defensor públiku nasionalidade 

Timorense 11 hodi servisu ba instituisaun judisiál nasaun nian. 

Oinsá mos, sistema kontinua depende makaas ba juizes, 

prokuradores, no defensór públiku internasionál sira.  

 

Juizes, prokuradores, no defensór públiku sira hili tiha ba 

servisu iha distritu sira seluk, li’ur husi Dili, dalabarak la 

hela iha área sira ne’e. Sira ninia prezensa intermitente 

kontinua difikulta maka’as funsionamentu judisiáriu iha kapitál 

li’ur nian. Prosesu julgamentu dalabarak impedidu tamba 

testemuna la mosu iha relasaun ho falta notifikasaun ka falta 

transporte. Falta prokuradores no funsionáriu tékniku 

kualifikadus iha Gabinete Prokuradór nian satan-netik ninia 

servisu no hamosu kazu barak pendente. Prokuradores 

internasionais kontinua rezolve kazu sensitivu iha relasaun ho 

krize 2006. Iha tinan remata, iha kazus besik 5,200 mak nasaun 

tomak pendente. Durasaun tempu ba kazus mai to’o julgamentu 

varia teb-tebes, ho balu adia tiha ona ba tinan balu no sira 

seluk ne’ebé julga tiha ona iha fulan balu nia laran kona-ba 

akuzasaun. 

 

Prosedimentu Julgamentu  

 

Lei prevee ba direitu atu hetan julgamentu ida justu; oinsá mos, 

satan-netik maka’as husi pesoál kualifikadu liuhusi sistema lori 

ba julgamentu balu mak la haktuir prosedimentu legál ne’ebé 

deskreve tiha ona. Julgamentu hotu-hotu hala’o iha juiz sira 

ninia oin. Exetu iha kazu sira sensitivu, hanesan krime sira 

envolve asaltu sexual, julgamentu loke ba públiku, maibe, 

prinsipiu ida ne’e la aplika tiha ho konsistente. Réu sira iha 

direitu atu mosu iha julgamentu sira no konsulta ho advogadu ida 

tuir oportunidade ne’ebé iha. Defensór públiku fó ba réu sira 

kiak. Réu sira bele konfronta testemuña agresivu no aprezenta 

testemuña no evidénsia sira seluk. Réu sira no sira ninia 

defensór iha asesu ba evidénsia ne’ebé governu mak organiza. Réu 

sira goza prezunsaun inosénsia no iha direitu halo rekursu ba 

Tribunál Rekursu. 

 

Rejime legál mak kompleksu no aplika la konsistente, maibe 

governu adota kódigu prosedimentu kriminál foun ida no kódigu 

penál ida; liutiha hahú ninia validade iha Juñu loron 7. Kódigu 

prosedimentu kriminál tradús tiha ba tetun (lian ne’ebé koalia 

barak liu iha nasaun laran), maibé kódigu penál disponível deit 

iha lian Portugés. 

Tribunál Rekursu funsiona liuliu iha Portugés. Regulamentu UN, 

barak ne’ebé sei aplika hela, disponível iha Inglés, Portugés, 

Indonesia, no Tetun. Lei sira dekreta hosi Parlamentu, ho hanoin 

atu substitui lei sira Indonesia no Regulamentu UN nian, publika 

tiha iha lian Portugés maibé ladún disponível iha Tetun. 

Litigantes, testemuñas, no réu kriminál dalabarak la disponível 

hodi lee lei sira foun. Julgamentu sira husu atu hala’o iha 

Portugés no Tetun. Oinsá mos, kualidade tradusaun fornese iha 

tribunál varia barak, no tradusaun sira ba Tetun dalabarak 

hanesan sumáriu la kompletu.  

 

Iha Jullu loron 6, lei ida ba protesaun testemuñna hahú ninia 

validade, maibé planu ba protesaun kontinua fraku. Iha krime 

violentu barak, testemuña lakohi fó sasin tamba potensiál aas ba 

retribuisaun kontra sira ka sira ninia familia. Pesoál Tribunál 

mos iha relatóriu preokupasaun aumenta kona-ba sira ninia 

seguransa.  

 

Dadur-politiku no Detidus  

 

Laiha relatóriu kona-ba dadur-polítiku no detidus. 

 

Prosedimentu Judisiál Sivil no Rekursu  

 

Prosedimentu judisiál Sivil hetan satan-netik ho problema 

hanesan ne’ebé sistema judisiál tomak hasoru. Provedór ba 

direitus umanus no justisa bele prosesa ajénsia/ajente governu 

ho alegasaun abuzu ba direitus umanus; oinsá mos, provedór nia 

hakbesik refere alegasaun abuzu nian ba prokuradór jerál ka 

lideransa PNTL ka F-FDTL nian. 

 

f. Interferénsia Arbitrária ho Privasidade, Família, Uma, 

ka Korrespondénsia  

 

Lei bandu asaun sira hanesan ne’e, no jeralmente governu 

respeita tiha bandu sira ne’e iha prátika.  

 

Lei rai 2003 define jerál liu propriedade saída mak pertense ba 

governu no hetan kritika hanesan la konsidera keixa privadu 

barak.  

 

Rezidente barak husi Dili to’o mai hanesan emigrantes no okupa 

uma mamuk ka harii uma sira iha rai mamuk. Propriedade barakliu 

iha Dili konsidera tiha hanesan propriedade estadu nian, no iha  

tinan hirak liubá governu duni sai ema sira husi rai ne’ebé 

identifika hanesan propriedade estadu nian, iha tempu badak no 

laiha prosesu justu.  

 

Sesaun 2 Respeitu ba Liberdade Sivil, Inklui: 

 

Liberdade ba Koalia no Imprensa  

 

Lei prevee liberdade ba koalia no imprensa, no jeralmente 

governu respeita tiha direitu sira ne’e iha prátika. Indivíduu 

sira jeralmante bele kritika governu lahó reprezália. Kódigu 

krimin’al, ne’ebé hahú ninia validade iha Juñu loron 7, la 

kriminaliza difamasaun. Kazu ida difamasaun hato’o hosi Ministra 

Justisa kontra jornalista retira tiha iha Juñu loron 15.   

 

Iha jornál diáriu tolu, semanál tolu, no jornál balu ne’ebé mosu 

dalaruma deit. Hotu-hotu kritika governu dalabarak no entidade 

polítiku sira liuhosi editoriál. 

 

Televizaun no notísia rádiu mak fonte primária ba notísia sira. 

Oinsá mos, dalabarak laiha resesaun iha Dili li’ur no kapitál 

distritu nian, no dalabarak fó sai notísia la regulár tamba 

problema rekursu no tékniku. Ema barak laiha asesu ba televizaun 

ka rádiu. 

 

Iha Setembru loron 2, membru sira média nian keixa katak PNTL 

interfere ho sira ninia kapasidade taka fó sai kaptura indivíduu 

na’in tolu iha eventu polítiku ida iha Agustu loron 31.  

 

Iha Dezembru jornalista ida ho Tempo Semanál hetan notifikasaun 

hanesan testemuña iha julgamentu ba suspeitu 28 iha Fevereiru 

2008 ataka hasoru Prezidente Ramos-Horta; jornalista ne’e hala’o 

intervista ho alegadu ida ulun boot atakante sira nian liutiha 

eventu ne’e (haree sesaun 1.a.). Jornalista ne’e husu ninia 

direitu ba proteje ninia fonte, no juiz fó autorizasaun ba nia 

hodi sai no la fó testemuña. 

 

 

 

 

Liberdade Internet  

 

Laiha restrisaun hosi governu kona-ba asesu ba Internet ka laiha 

relatóriu katak governu monitór e-mail ka forum diskusaun. 

Indivíduu no grupu sira bele halo parte espresa vizaun ho paz 

liuhusi Internet, inklui e-mail. Uluk asesu ba Internet limitadu 

teb-tebes. Tuir estatístika Uniaun Telekomunikasaun 

Internasionál ba tinan 2008, besik persentajen 0.2 husi 

abitantes nasaun uza Internet.  

 

Liberdade Akadémika no Eventu Kulturál  

 

Jeralmente governu la proibi/bandu liberdade akadémika ka eventu 

kulturál. Peskiza Akadémika kona-ba Tetun no língua rai na´in 

sira seluseluk tenke hetan aprova hosi Institutu Língua 

Nasionál. 

 

b. Liberdade ba Asembleia Pasífika no Asosiasaun  

 

Liberdade ba Asembleia  

 

Lei kona-ba asembleia no demonstrasaun estabelese diretríz hodi 

hetan autorizasaun ba hala’o demonstrasaun no presiza notifika 

polísia loron haat antes hala’o kualkér demonstrasaun halo 

greve. Lei mos prevee katak labele hala’o demonstrasaun iha 

kintál laran 100m husi edifisiu ka fasilidade governu nian, 

fasilidade diplomátika, ka kuartél partidu polítiku nian. Iha 

prátika autoriza hala’o demonstrasaun lahó rekezitu notifikasaun 

uluk, no regulamentu kintál-100m ladún observa. Oinsá mos, iha 

Agustu loron 31, PNTL kaer ema na’in tolu iha eventu polítiku 

ida tamba laiha autorizasaun ida loloos no tamba demonstrasaun 

besik liu ba fasilidade portu governu nian. Detidu sira ne’e 

liberta tiha iha oras 72 nia laran, no laiha relatóriu kona-ba 

tratamentu laloos. 

 

Liberdade ba Asosiasaun  

 

Konstituisaun prevee kona-ba liberdade asosiasaun, no jeralmente 

governu respeita tiha direitu ida ne’e iha prátika. 

 

c. Liberdade ba Relijiaun  

 

Konstituisaun prevee kona-ba liberdade relijiaun, no jeralmente 

governu respeita direitu ida ne’e iha prátika. 

 

Abuzu no Diskriminasaun Sosiál  

 

Iha kapitál-li’ur, grupu la’os relijiaun Katólika iha tempu nebá 

konsidera ho deskonfiansa. Iha relatórius katak ema Katólika 

sira ne’ebé konverte tiha ba relijiaun seluk hetan presaun no 

abuzu hosi membrus komunidade nian, no iha akontesimentu balu 

ne’ebé igreja Protestante hetan presaun durante tinan ne’e.  

Laiha populasaun indíjena Judaiku, no laiha relatóriu kona-ba 

hahalok anti-Semita. 

 

Ba diskusaun detalladu liu, haree Relatóriu Liberdade 

Internasionál 2009 iha www.state.gov/g/drl/rls/irf/. 

 

d. Liberdade ba Movimentu, Ema Dezlokadu Internál, 

Protesaun ba Refujiadus, no Apatrida  

 

Lei prevee ba liberdade movimentu iha nasaun laran, viajen ba 

estranjeiru, imigrasaun, no repatriasaun, no jeralmente governu 

respeita tiha direitu sira ne’e iha prátika. Governu koopera ho 

Gabinete Komisáriu Altu Refujiadu UN nian no organizasaun 

umanitária seluseluk hodi fó protesaun no asisténsia ba ema 

dezlokadu internál sira, refujiadus, refujiadus ne’ebé fila, 

azilu polítiku sira, ema apatrida, no ema seluseluk ne’ebé 

presiza ba tau matan.   

 

Viajen liuhosi dalan ba enklave Loromonu Oe-cusse nian rekere 

visa demora iha postu kontrolu iha odamatan fronteira. 

 

Lei proibi/bandu atu halo ezíliu forsadu, no governu la fó 

empregu ba ida ne’e. 

 

Ema Dezlokadu Internál (IDPs) 

 

Iha Juñu governu taka ofisiál akampamentu IDP harii liu tiha 

krize polítika 2006 ho ema dezlokadu besik 150,000. Ema besik 

3,000 kontinua iha protesaun tranzisionál hodi hein muda hela 

fatin finál. Ministériu Solidaridade Sosiál mak administra tiha 

asisténsia reintegrasaun iha koordenasaun ho ONGs lokál no 

Internasionál. 

 

Protesaun ba Refujiadus  

 

Nasaun ne’e hanesan parte ida ba Konvensaun 1951 relasaun ho 

estadu Refujiadus no ninia Protokolu 1967. Lei prevee ba admite 

azilu polítiku ka estadu refujiadu, no governu estabelese 

sistema ida hodi fó protesaun ba refujiadus. Governu admite 

estadu refujiadu ka azilu polítiku iha tempu liubá; oinsá mos, 

iha preokupasaun katak regulamentu nasaun nian mak administra 

azilu polítiku, no estadu refujiadu bele impede loloos 

refujiadus husi aprovasaun sira ninia elijibilidade ba estadu 

hanesan ne´e. Hanesan ezemplu, ema sira ne’ebé hakarak aplika ba 

azilu polítiku iha deit oras 72 hodi halo ida ne’e liutiha tama 

iha nasaun laran. Ema nasionál estranjeiru mak prezente ona iha 

nasaun ne’e iha deit oras 72 hodi hahú prosesu liutiha situasaun 

file://OESDRLSNTFE/DRLPUBLC$/AWH%202009%20HRRs%20Ready%20for%20Proofing/www.state.gov/g/drl/rls/irf/

iha sira ninia nasaun rasik sai perigu teb-tebes ba sira fila 

hikas ho seguru. Direitus umanus balu no refujiadu kontinua 

defende katak limite tempu ne’e viola Konvensaun  1951. Sira 

ne’e hato’o mos preokupasaun katak la presiza bainhira azilu 

polítiku ida ninia aplikasaun hetan rejeita. Iha prátika governu 

fó protesaun kontra espulsaun ka haruka fila refujiadus ba 

nasaun sira ne’ebé sira ninia vida ka liberdade sei hetan ameasa 

tamba sira ninia rasa, relijiaun, nasionalidade, sósiu iha grupu 

sosiál partikulár ida, ka opiniaun polítika ida.  

 

Sesaun 3 Respeita ba Direitu Polítiku: Direitu Sidadaun nian 

hodi Muda Sira Ninia Governu  

 

Lei prevee sidadasun sira iha direitu hodi muda sira ninia 

governu liuhusi dalan pasífiku, no sidadaun sira hala’o direitu 

ne’e iha prátika liuhusi eleisaun periódika, livre, no eleisaun 

justu bazeia ba direitu votu universál. 

 

Eleisaun no Partisipasaun Polítika  

 

Iha Outubru 9, votante sira hili xefe aldeia iha eleisaun lokál 

hala’o iha Suku 442 (aldeia) iha nasaun laran. 

 

Prezidente no parlamentu hili tiha iha eleisaun jerál nasionál 

ho livre no justu iha tinan 2007. Governu iha ukun Ptimeiru 

Ministru Gusmão nian hanesan koligasaun partidu haat kontrola 

banku 37 husi banku parlamentu 65.  

 

Iha feto 19 iha parlamentu. Feto dirije pozisaun ministeriál 

boot tolu-finansas, justisa, no solidaridade sosiál – pozisaun 

vise ministra ida, no pozisaun sekretária estadu ida. 

 

Grupu minoria sira étnika ki’ik nasaun nian integra didiak iha 

sosiedade laran. Membrus balu husi grupu sira ne’e iha 

parlamentu no pozisaun seluk governu nian laiha serteza. 

 

 

 

Sesaun 4 Korrupsaun Ofisiál no Transparénsia Governu nian  

 

Lei prevee pena kriminál ba korrupsaun ofisiál; oinsá mos, 

governu la implementa lei ne’e ho efetivu, no ofisiál sira 

dalabarak partisipa iha korrupsaun. Tuir lei Gabinete Provedór 

ba Direitus Umanus no Justisa mak instituisaun simu 

responsabilidade dirije atividade nasionál ba anti-korrupsaun no 

iha autoridade atu refere kazu ba prokuradoria.  

Gabinete Provedór investiga kazu korrupsaun balu ho proeminénsia 

iha tinan remata, inklui akuzasaun sira kontra Primeiru 

Ministru, envolve kontratu governu nian fó ba kompañia ida 

filiál ho ninia oan feto, no Ministra Justisa.  

 

Nasaun ne’e laiha lei revelasaun finanseira. Primeiru Ministru 

Gusmão ejize tiha katak ofisiál sira iha gabinete hotu-hotu 

ninia governu kompleta dokumentus revelasaun finanseira, maibe 

to’o tinan remata laiha ema ida haktuir ida ne’e.  

 

Lei prevee katak lejislasaun hotu-hotu, desizaun Tribunál 

Rekursu (bainhira tribunál harii tiha), no desizaun ne’ebé 

ajénsia governu halo tenke publika tiha iha jornál ofisiál. 

Karik la publika sira ne’e laiha validade no laiha kualkér 

efeitu legál. Regulamentus mos prevee asesu públiku ba 

prosedimentu tribunál no desizaun, kontabilidade no orsamentu 

nasionál. Iha prátika eziste preokupasaun katak asesu públiku ba 

informasaun hetan tiha restrisaun. Hanesan ezemplu, jornál 

ofisiál publika deit iha Portugés, maske tuir lei ida ne’e 

publika mos iha Tetun. Liután, ninia ajenda publikasaun 

irregulár no kustu varia, ne’e katak jornalista uitoan, 

funsionáriu públiku, ka seluseluk iha asesu regulár ba ida ne’e 

oinsá hatene asesu ba ida ne’e.  

 

 

 

Sesaun 5 Hahalok Governu Relativa ho Investigasaun 

Internasionál no Non-governamentál Kona-ba Alegasaun 

Violasaun Direitus Umanus  

 

Iha variedade boot ida ba grupu direitus umanus Internasionál no 

nasionál jeralmente funsiona lahó restrisaun governu nian, 

investigasaun no publikasaun sira ninia investigasaun kona-ba 

kazus direitus umanus. ONGs mos hala’o papél ativu ba fó 

asisténsia no konsellu ba dezenvolvimentu nasaun. Jeralmente 

governu koopera ho organizasaun sira ne’e, maibé durante tinan 

ne’e eziste kazus ne’ebé autoridade seguransa prevene ka esforsu 

ba reziste monitór keixa direitus umanus.  

 

Misaun UN Integradu iha Timor-Leste, foufoun harii haktuir 

Rezolusaun Konsellu Seguransa UNSC) ho ninia mandatu prolonga 

hosi UNSC Fevereiru 26, kontinua hala’o papél importante ida iha 

dezenvolvimentu no kooperasaun nasaun ne’ebé besik liu ho 

governu. 

 

Gabinete Provedór mak responsável ba promosaun direitus umanus, 

anti-korrupsaun, no governasaun diak, no provedór iha podér hodi 

investiga no monitór abuzu direitus umanus, korrupsaun, no 

padraun governasaun no halo rekomendasaun ba autoridade sira 

relevante. Gabinete Provedór lokaliza tiha iha Dili no iha 

kapasidade limitadu hodi alkansa ka hala’o atividade sira seluk 

iha distritus. Rede Monitorizasaun Direitus Umanus, konsiste 

husi ONGs 10, koopera besikliu ho provedór.  

 

Iha Jullu 2008 Prezidente Ramos-Horta no Prezidente Indonesia 

Yudhoyono simu iha públika rezultadu Komisaun bilaterál ba 

Verdade no Amizade katak komete tiha violasaun boot direitus 

umanus durante no depois referendum independénsia 1999. 

Relatóriu fó sai "responsabilidade institusionál" kona-ba 

violasaun hanesan ne’e ba Forsas Armadas Indonesia. Prezidente 

Yudhoyono no Ramos-Horta mos simu rezultadu relatóriu seluk, 

konkluzaun, no rekomendasaun sira. Laiha governu ida mak persege 

indivíduu sira ne’ebé responsável ba abuzu iha tempu ne’e. Iha 

Dezembru 14, parlamnetu adota rezolusaun ida rekoñese servisu no 

relatóriu CTF no Komisaun ba Resesaun, Verdade, no 

Rekonsiliasaun. Rezolusaun fó instrusaun katak lejislasaun hetan 

esbosu hodi implementa rekomendasaun husi relatóriu rua no 

estabelese ajénsia autónomu hodi ezekuta buat sira ne’e.  

 

Iha Agustu 30, governu liberta akuzadu kriminál funu nian, 

Martenus Bere husi detensaun lahó akuzasaun, julgamentu, ka 

autorizasaun tribunál rasik. Bere, sidadaun Indonesia, nia mak 

ulun boot Milisia Laksaur iha tempu konsultasaun populár tinan 

1999 ne’ebé fó dalan ba independénsia formál husi Indonesia. Iha 

tinan 2003 Unidade Krimes Espesiál akuza nia tamba ninia papél 

iha  masakre igreja Suai iha tinan 1999, ne’ebé besik ema sivil 

30, inklui amo lulik tolu, oho mate tiha iha igreja ne’ebé sira 

hela nu’udar refujiadu no ataka ho granadas no sunu.  

 

Krime kontra umanidade akuza hasoru Bere inklui oho, 

esterminação, dezaparénsia forsadu, tortura, aktus dezumanu, no 

violasaun seksuál. Artigu 160 husi constituisaun halo ilegál 

“aktus ne’ebé komete tiha entre loron 25 Abril 1974 no loron 31 

Dezembru 1999 ne’ebé bele konsidera tiha hanesan krimes kontra 

umanidade.” PNTL dadur tiha Bere iha Suai iha Agustu loron 8 liu 

tiha nia tama Timor-Leste husi Indonesia Timor Loromonu.  

 

Sesaun 6 Deskriminasaun, Abuzu Sosiál, no Tráfiku Umanu  

 

Regulamentu sira Governu nian bandu forma deskriminasaun hotu-

hotu. Maibé, violasaun kontra feto sai problema ida, no 

deskriminasaun kontra feto, ema defisientes, no membrus grupu 

minoria akontese duni. 

Feto  

 

Jéneru-bazeada violénsia kontinua preokupasaun boot ida. Maske 

violasaun seksuál hanesan krime ida, falla hodi investiga ka 

persege kazu sira alegadu violasaun seksuál no abuzu seksuál 

komun tamba adiamentu kle’ur. Autoridade sira informa katak 

akumulasaun kazus tribunal nian halo komunidade balu rezolve 

akuzasaun violasaun seksual liuhosi lei tradisional, ne’ebé la 

fó beibeik justisa ba vitima sira. Definisaun violasaun seksuál 

tuir kódigu penál Juñu 7 mosu jerál natoon atu halo violasaun 

seksuál sai nu’udar krime ida, maske definisaun ne’e la ezamina 

iha tribunal sira. 

 

Xave lejislasaun ne’ebé sei rezolve lakuna legál ka estabelese 

orientasaun klara hodi rezolve jéneru-bazeadu krime sira 

violentu seidauk adota to’o tinan remata.  

 

Violénsia doméstika kontra feto mak problema ida importante 

dalabarak halo aat liu tamba autoridade sira lakohi responde ho 

agresivu. Kazu sira violénsia doméstika no krimes seksuál 

jeralmente maneja husi PNTL nia Unidade ba Ema Vulnerável sira 

(VPUs). Organizasun sira feto nian asesu tiha ba atuasaun VPU 

hanesan variável, ho ofisiál balu persege ativu kazus no sira 

seluk prefere rezolve kazu sira ne’e liuhusi mediasaun ka asuntu 

privadu familia nian. Operasaun VPU obriga teb-tebes ho falta 

apoiu no rekursu. Polisia dalaruma hetan presaun husi membrus 

komunidade hodi ignora kazus violénsia doméstika ka abuzu 

seksuál.  

 

Kódigu Penál foun halo "esplorasaun seksuál husi parte terseira” 

hanesan krime maibé la kriminaliza prostituisaun. 

 

Laiha lei proibi asédiu seksuál, no asédiu seksuál alega ho 

jeneraliza, liuliu iha ministériu balu governu nian no polisia.  

 

Feto nia asesu ba informasaun planu-familiár, edukasaun, no 

abastesimentu limitadu liuliu ho konsiderasaun ekonómika. Uitoan 

mak uza kontraseptivu, maske Ministériu Saúde nian no ONGs 

promove tiha métudu planu familiár naturál no modernu, inklui 

distribuisaun aparellu intra-uterinu, kontraseptivu injetável no 

prezervativu. Mortalidade inan besik 660 iha kada moris 100,000, 

no kuran husi kuartu ida mak hahoris ho asistente espesializadu 

hahoris nian. Feto ho mane iha asesu hanesan ba servisu 

diagnóstika no tratamentu ba infesaun trazmite liuhusi seksuál, 

inklui HIV.  

Prátika kostume balu diskrimina kontra feto. Hanesan ezemplu, 

iha relijiaun ka aldeia balu ne’ebé hala’o prátika tradisionál, 

feto labele fahe riku soin ka propriedade rasik.Prátika kultura 

tradisionál, hanesan selu folin barlake no dalaruma poliándria, 

mos mosu. Feto mos laiha vantajen ba buka oportunidade servisu 

iha nível aldeia. 

 

Sekretária Estadu ba Asuntus jéneru iha Gabinete Primeiru 

Ministru nian mak responsável ba promosaun igualdade jéneru.  

 

Unidade Asuntus Jéneru UNMIT monitór mos diskriminasaun kontra 

feto. 

 

Organizasaun sira feto nian oferese asisténsia balu ba feto 

vitima violénsia, inklui protesaun ba vitima violasaun doméstika 

nia insestu, kuartu seguru ida iha ospitál nasionál ba vitima 

violénsia doméstika no asaltu seksuál, no eskolta ba 

prosedimentu judisiál.  

 

Labarik  

 

Labarik hetan sidadania liuhusi moris iha territori nasaun 

laran, no liuhusi sidadaun inan-aman. Sentru Rejistu Sivil 

rejista labarik ida ninia naran tuir nia moris no fo sai 

sertifikadu moris. Kustu ba rejistu moris baratu. 

 

Konstituisaun prevee katak edukasaun primária tenke obrigatória 

no livre; oinsá mos, laiha lejislasaun mak adota tiha hodi 

estabelese nível mínimu ba edukasaun ne’ebé mak atu fó, no laiha 

sistema ida ne’ebé estabelese tiha hodi asegura provizaun ba 

livre edukasaun. Konforme estatístika UN, persentajen besik 20 

husi labarik idade eskola primária iha nasaun laran tomak mak la 

tau naran iha eskola; Númeru ba áreas rural ki’ik liu duké sira 

iha áreas urbana.  

 

Iha áreas rural inan-aman ho dívida barak dalaruma fó sira ninia 

oan hanesan empregadu kontratadu nu’udar aprendiz hanesan dalan 

hodi rezolve dívida. Karik labarik ne’e feto ida, ejize mos ba 

familia ne’ebé simu, selu barlake/feto-foun ninia folin balu ba 

inan-aman feto nian.  

 

Laiha definisaun klaru kona-ba idade ki’ik ne’ebé seksu ho 

definisaun non-konsensuál. Violénsia kontra labarik no asaltu 

seksuál labarik mak hanesan problema ida importante. Mosu 

esplorasaun seksuál komersiál balu ba labarik ho tinan ki’ik. 

Kódigu penál Juñu deskreve vítima vulnerável ida ba objetivu 

violasaun seksuál hanesan “vitima ida tinan kuran husi 17” no fó 

sentensa ida agravante/todan. Kódigu Penál rezolve ketaketak 

"abuzu seksuál ba menór ida," ne’ebé deskreve hanesan ida "tinan 

ki’ik husi tinan 14," no mos rezolve ketaketak "aktus seksuál ho 

adolexente ida," ne’ebé ida ne’e define hanesan "menór ida ho 

tinan entre 14 no 16." Kódigu Penál mos halo labarik rua ne’e 

krime prostituisaun no pornografia labarik no define "labarik" 

ida ba objetivu provizaun sira ne’e hanesan "menór idade ida 

kuran husi tinan 17." Kódigu Penál mos kriminaliza raptu ba 

menór ida, maske ida ne’e la define saída mak kontribui menór 

ida ba objetivu sesaun ne’e.  

 

Liutiha taka akampamentu IDP durante tinan ne’e (haree sesaun 

2.d.), iha deit númeru ida ki’ik labarik nian maka kontinua hela 

iha fatin tranzisaun hein fatin permanente ba sira ninia 

familia.  

 

Tráfiku Umanu  

 

Lei Imigrasaun no Azilu proibi/bandu tráfiku ema boot no labarik 

ba prostituisaun ka ba servisu forsadu; oinsá mos, iha 

relatórius katak iha duni tráfiku umanu sai no tama iha nasaun 

ne’e.  

ONG local ida halo estimasaun katak prostitutu estranjeiru liu 

100 iha kapitál laran bele sai vitima ba tráfiku, ho obriga ba 

indústria seksu komersiál ka sujeita ba kondisaun esplorasaun 

ne’ebé sira lakohi. Estabelesimentu balu iha kapitál koñesidu 

hanesan operasaun komersiál seksu no alega envolve tráfiku. 

 

Maske tráfika vítima barakliu iha nasaun laran iha indústria 

seksu, ema mane na’in rua hetan sokorru iha bee nasaun laran 

liutiha sujeita ba servisu obrigatóriu iha ró peska estranjeiru 

ida. 

 

Kódigu Penál Juñu kriminaliza "tráfiku umanu," "halo 

eskravu/atan," no "fa’an ema."  

 

Iha Jullu polísia hala’o buska ba iha bar rua, liberta tiha feto 

ualu identifika bele hanesan vitima tráfiku. Oinsá mos, iha 

relatóriu ho kredibilidade hatudu katak polísia balu no ofisiál 

sira imigrasaun konspira tiha ho estabelesimentu ne’e ka ho sira 

ne’ebé hala’o tráfiku feto estranjeiru tama iha nasaun ne’e hodi 

servisu ba sira. 

Governu koopera ho organizasaun Internasionál oioin no ONGs 

lokál hodi asiste vitima sira tráfiku nian. Governu mos fornese 

dokumentasaun no asiste hasai ema tráfiku na’in tolu fila ho 

voluntária ba sira ninia rain rasik. Governu fó rezidénsia 

temporária bazeia ba fundamentu umanitáriu, ba ema tráfiku rua 

ne’ebé lakohi fila ba sira ninia nasaun orijen. 

 

Governu fasilita tiha semináriu ida ba polísia, militár, 

funsionáriu sivil, ONGs, no ofisiál sira governu nian hodi 

hasa’e komprensaun kona-ba konvensaun anti-tráfiku internasionál 

no hodi kombate ignoránsia jeneralizada kona-ba asuntu tráfiku 

nian. Ofisiál boot sira serve hanesan oradór xave iha semináriu 

ne’e, no anti-tráfiku no jéneru-bazeada violénsia poster iha 

kontaktu emerjénsia ba vitima sira fahe tiha ba Distritu sira 

hodi asiste vitima potensiál. 

 

Departamentu Estadu ninia Relatóriu anuál Tráfiku Umanu bele 

hetan iha www.state.gov/g/tip. 

 

Ema Defisiénsia  

 

Maske konstituisaun proteje ema defisiénsia sira ninia direitu, 

governu la dekreta lejislasaun ka fó tiha mandatu ema 

difisiénsia sira bele asesu ba edifisiu, ka lei proibi/bandu 

diskriminasaun kontra ema defisiénsia. Laiha relatóriu kona-ba 

deskriminasaun kontra ema defisiénsia sira iha empregu, 

edukasaun, ka provizaun ba servisu estadu seluk; oinsá mos, iha 

distritu barak labarik sira ho defisiénsia labele tuir eskola 

tamba problema asesu. 

 

Treinu no inisiativa vokasionál la rezolve ema defisiénsia sira 

ninia nesesidade. Iha pasadu ema balu ho defisiénsia mentál 

hasoru deskriminasaun ka tratamentu degradante tamba falta 

tratamentu rekursu apropriadu ka falta referénsia ba rekursu 

sira ne’ebé eziste; ne’e la klaru se karik situasaun ne’e sai 

diak liu. Ema sira ho moras mentál kastigu iha kadeia hamutuk ho 

populasaun jerál prizaun nian no rejeita sira ninia nesesidade 

ba tratamentu psikiátrika. Gabinete ida iha Ministériu 

Solidaridade Sosiál mak responsável ba proteje ema defisiénsia 

sira ninia direitu. 

 

Étnika Minoria Nasionál/Rasiál 

 

Presaun balu kontinua entre ema sira husi distritu Lorosa’e no 

sira husi distritu Loromonu, maske ne’e hamenus barak husi nivel 

sasin durante krize polítika 2006. 

 

Jeralmente relasaun diak entre étnika maioria no membrus balu 

husi grupu étnika minoria ki’ik inklui étnika Xinés  

 

file://OESDRLSNTFE/DRLPUBLC$/AWH%202009%20HRRs%20Ready%20for%20Proofing/www.state.gov/g/tip

(ne’ebé konstitui kuran husi persentajen ida populasaun nian) no 

étnika-Malay Musulmanu. 

 

Abuzu no Diskriminasaun Sosiál, , no Aktus Violénsia 

Bazeadu ba Orientasaun Seksuál no Identidade Jéneru  

 

Lei la halo referénsia ba atividade omoseksuál. Omoseksuál no 

lezbika la haree maka’as iha rai laran, ne’ebé predominante 

rurál, tradisionál, no relijiozu. Tuir Lei Timor Leste no 

Boletin Justisa, diretór ONG Internasionál ne’ebé hala’o 

programa ida ba redusaun tranzmisaun HIV-AIDS esklui omoseksuál 

husi ninia programa. Aleinde relatóriu husi ELTJB, laiha 

relatóriu formál kona-ba diskriminasaun bazeadu ba orientasaun 

seksuál, tamba iha parte ida hodi limita koñesimentu kona-ba 

asuntu ne’e no falta protesaun legál formál. 

 

Violénsia ka Diskriminasaun Sosiál Seluk  

 

Laiha relatóriu formál kona-ba diskriminasaun bazeadu ba estadu 

HIV/AIDS. 

 

Sesaun 7 Direitus Traballadór nian  

 

a. Direitu ba Asosiasaun  

 

Nasaun ne’e iha kódigu traballadór bazeadu ba padraun 

Organizasaun Traballadór Internasionál nian. Lei autoriza 

traballadór sira hodi forma no sai membru ba organizasaun sira 

traballadór nian lahó autorizasaun uluk. Uniaun sira dalaruma 

prepara rasik sira ninia esbosu konstituisaun no regulamentus no 

hili sira ninia reprezentante; oinsá mos, tentativa ba organiza 

traballadór sira jeralmente neineik tamba laiha esperiénsia, 

falta kbiit organizasaun nian, no tuir faktu katak liu 

persentajen 80 husi pesoál iha setór informál. Iha prosedimentu 

rejistu ofisiál ba sindikatu no organizasaun patraun nian. 

 

Lei prevee ba direitu hodi halo greve, maibé traballadór uitoan 

mak hala’o direitu ne’e durante tinan ne’e. Lei kona-ba halibur 

no demonstrasaun bele uza hodi satan-netik greve maibe la uza 

tuir dalan ne’e. 

 

Lei Imigrasaun no Azilu proibi/bandu ema estranjeiru partisipa 

iha administrasaun sindikatu nian. 

b. Direitu ba Organiza no Akordu Koletivu  

 

Enkuantu akordu koletivu hetan autorizasaun, jeralmente 

traballadór sira iha esperiénsia uitoan hodi negosia kontratu 

sira, promove direitu sira traballadór nian, ka partisipa iha 

kontratu koletivu no negosiasaun. 

 

Laiha zona sira formál hodi prosesa esportasaun. 

 

c. Proibisaun ba Servisu Forsadu ka Obrigatóriu  

 

Regulamentu sira Governu nian bandu servisu forsadu ka 

obrigatóriu, no laiha relatórius katak mosu tiha prátika sira 

ne’e. 

 

d. Proibisaun Empregu ba Traballadór Labarik no Idade 

Ki’ik Liu   

 

Kódigu laboral jeralmente bandu husi servisu labarik tinan ki’ik 

husi 18; oinsá mos, iha sirkunstánsia ne’ebé labarik ho tinan 

entre 15 no 18, nune’e mos tinan kuran 15, bele servisu. Tinan 

ki’ik liu la aplika ba familia iha neg’osiu rasik, no labarik 

barak servisu iha setór agrikultura. Labarik traballadór iha 

setór informál mak sai hanesan problema boot liu. Iha prátika 

aplikasaun kódigu traballadór sai husi Dili, ne’e limitadu.  

 

e. Kondisaun Servisu Aseitável  

 

Kódigu laborál la prevee saláriu mínimu ida. Kódigu laborál 

prevee ba padraun servisu semana ida ho oras 40, padraun ne’e fó 

benefisiu hanesan oras estraordinária no férias, no padraun 

mínimu ba traballadór saúde no seguransa nian. Eziste Konsellu 

Laborál Nasionál no Konsellu Relasaun Laborál, no laiha 

restrisaun ba direitus traballadór sira nian hodi hato’o keixa 

no buka kompensasaun. Traballadór sira iha direitu sai husi 

kondisaun perigu maibe la tau empregu iha perigu laran; oinsá 

mos, ne’e la klaru se karik sira bele prontu ba prátika direitu 

ne’e. 


